
ئەرپاك وریا قانع یەكێكە ل������ە یاریزانە بەتواناكانی یاری 
ش������ەترەنجی یانەی خان������زاد و هەڵبژاردەی نیش������تمانیی 
عێراقییە. ئەو یاریزانە لە بنەماڵەیەكی دیاری كوردس������تانن 
كە زۆربەیان خەریكی ئەنجامدانی یاری شەترەنجن. ئەرپاك 
بۆ هەریەك لە یانەكانی ئاسۆ و سیروانی نوێ و سەرچنار 
و برایەتی و ئارارات و خانزاد و هەڵبژاردەی عێراقی یاری 
كردووە. ناوبراو لە دایكبووی س������اڵی 1970یە و دەرچووی 
پەیمانگای تەندروس������تییە و لە ئێس������تادا ب������ۆ هیچ تیپێك 
یاری ناكات، بە هۆی س������ڕكردنی لەلایەن یەكێتی ناوەندی 
شەترەنجی عێراقی، سەڕەرای ئەوەش چەندین 
گرێبەس������تی لەلایەن یانە عەرەبییەكان 
یاریكردن،  ب������ۆ  كراوە  پێش������كەش 
نزیك������ەوە چەند  ل������ە  ئێم������ەش 
پرسیارێكمان ئاڕاستەی كرد و 
بەمجۆرە وەڵامی پرسیارەكانی 

گۆڤاری گوڵانی دایەوە.

ئەرپاك وریا یاریزانی 
شەترەنجی هەڵبژاردەی عێراق:

هەرگیز لەگەڵ 
ئەوە نیم یاریزان و 

راهێنەری بیانی 
بهێنن

دیمانە: كارزان كانەبی

* لە ئێستادا ئاستی یاری شەترەنج چۆن دەبینی؟
- لە ئێستادا ئاستی یاری شەترەنج باش نابینم، كەسانێك 
لە كوردس������تان شەترەنج بەڕێوە دەبن كە شەترەنجی نین تەنیا 
گیرفان پڕكەرن، بە بۆچوونی من دەبوایە مرۆڤی ش������یاو بۆ 
شوێنی شیاو دابنرێت، تاكو ئێستا لە كوردستان یاریزانی باش 
درووست نەبووە كە بتوانێن كێبڕكێ بكات لە پاڵەوانیتیەكان، 
لەلایەكی تریش������ەوە بارودۆخی دارایی كوردستان بە تەواوی 

وەرزشی شلۆق كردووە.
* ئەنجامدان������ی پاڵەوانێتی كەم تا چەند دەبێتە هۆكار بۆ 

ئەوەی ئاستی ئەم یارییە بەرەو پێش نەچێت؟
- بێگومان بەشداری نەكردنی یاریزان لە پاڵەوانێتی دەبێتە 
ه������ۆی ئەوەی ئاس������تی یاریزان دابەزێت، پێویس������تە یاریزان 
بەردەوام بێت و ئاگای لە هەموو شتە نوێیەكان بێت، چونكە 

شەترەنج زانستە و رۆژ بە رۆژ لە گۆڕاندایە.
* بۆچی ئێستا لە یانەی خانزاد دووری ؟

- من بە هیچ شێوەیەك یانەی خانزادم جێنەهێشتووە، بەڵام 
دوای ئەوەی س������ڕكرام لەلایەن یەكێتی شەترەنجی عێراقی، 
ئیت������ر نەمتوانی لە پاڵەوانیتی یانەكانی عێراق بەش������داری 

بكەم.
* پێت باش������ە چی بكرێت بۆ یاری ش������ەترەنج بۆ ئەوەی 

ئاستی بەرز ببێتەوە؟
-بەرزبوونەوەی ئاس������تی ش������ەترەنج پێوەندی بە بارودۆخی 
وڵات و خودی یاریزانەكە و ئەو چوارچێوە هەیە كە لەگەڵی 
دەژی. بەرزبوونەوەی ئاستی یاریزان پێوەندی هەیە بەوانەی 
ك������ە لەم بوارە كاردەكەن، هەروەها پێوەندی بە باری ئابووری 
یاریزانەكەش������ەوە هەیە. زۆر پاڵەوانێت������ی نێودەوڵەتی هەیە 
كە دەكرێتەوە، بەڵام یاریزان ناتوانێت بەش������دار بێت، چونكە 
پ������ارەی پلێتی فڕۆكە و هوتێل و خواردنی نییە و هەمووی 
لەس������ەر گیرفانی خۆیەتی، من و كوڕەك������ەم كە یاریزانین 
ب������ەم دواییە كە دەعوتێكمان بۆ هات لە توركیا حیس������ابمان 
دەكرد، نزیكەی2500دۆلار-مان دەڕوات، بۆیە بەش������داریمان 
نەكرد، بە بڕوای من لە ئێستادا هەموو قەیرانەكان بەرۆكی 
كوردستانییانی گرتووە، لە مووچە و جەنگ و گەندەڵی و 

لە ئێستاشدا هیچ ناكرێت.
* گرفتی یاری شەترەنج زیاتر لە چیدا دەبینی؟

- لەوەدا دەیبینم كە ئەوانەی لەم بواردە كاردەكەن وەرزشدۆست 
نین، لە گیرفان پڕكردن زیاتر هیچی دیكە نازانن، ئەمە بە 
پلەی یەكەم، بە پلەی دووەم كەمیی كردنەوەی پاڵەوانێتییە، 
سێیەمیش خواردنی مافی یاریزانە. بۆنموونە كوڕەكەی من 
پاڵەوانی عێراق بوو لە تەمەنی 6 س������اڵیدا، بەڵام سەرۆكی 
یەكێتی شەترەنجی عێراق كوڕەكەی خۆی نارد بۆ دەرەوە كە 

دووەم بوو، بەم جۆرە مافی كوڕەكەی منیان خوارد.
* لەهیچ یانەیەك گرێبەستت پێشكەش كراوە؟

- بەر لەوەی سڕبكرێم چەندین یانەی كوردستان و عێراقیش 
گرێبەستیان پێشكەش كردبووم.

* بۆ داهاتووی خۆت بەنیازی چیت؟
- داهاتووی من وەك داهاتووی هەر یاریزانێكی وەرزشییە 

كە روو لە تەمەن دەكات، من بڕیارم داوە چیتر بۆ عێراق یاری 
ناكەم، چونكە ئەوانەی ئەو یارییە بەڕێوە دەبن، دیكتاتۆرن، 
ئەوانە هیچ لە ش������ەترەنج تێنەگەیشتوون، رەنگە لە داهاتوو 
وەك فێركار بەردەوامی بە ژیانی ش������ەترەنج بدەم، من رۆژانە 
چەندین كەس داوام لێ دەك������ەن فێری ئەم یارییەیان بكەم، 
هەر لەبەر ئەمە لە هەر ش������وێنێك بم وانەی هونەر و زانستی 

شەترەنج بە دەوروبەرەكەم دەڵێمەوە.
* لەگەڵ ئەوەی یانەكانی ش������ەترەنج یاریزان و راهێنەری 

بیانی بهێنێت؟
- نەخێ������ر، لەگەڵ ئ������ەوە نیم هەرگی������ز یاریزانی بیانی و 
فێركاری بیانی بهێنن، ئەمە جگە لە بەهەدەردانی سامانی 
گشتی، من هیچ شێوەیەكی تری نابینم، بۆیە پێم باشە پشت 
بە یاریزانەكانی خۆمان ببەستین و گرنگی بە یاریزانەكانی 

خۆمان بدەین.
* ئێوە بە خێزانی وەرزشوانن. چی وای لە ئێوە كردووە بۆ 

ئەوەی هەمووتان روو لە یاری شەترەنج بكەن؟
- ئێمە لە بنەماڵەیەكی ئەدیب و وەرزشدۆست هاتووینەتە 
دونیاوە، هەمووشمان یاری شەترەنجمان هەڵبژاردووە، چونكە 
باوكم������ان لەم بوارە ش������ارەزایی هەبووە، دواتر خوش������ەكەكانم 
بەتایبەتی فرمێس������كی خوش������كم بۆ چەندین ساڵ پاڵەوانی 
عێراق و عەرەب بوو، ئەم ئەنجامە باشانە وایكرد هەموومان 
روو ل������ەم یاریی������ە بكەین، ئێس������تاكەش كوڕەك������ەی من لە 
چەندی������ن پاڵەوانێتی منداڵانی كوردس������تان پلەی یەكەمی 

بەدەستهێناوە.
* بۆچی لەگەڵ هەڵب������ژاردەی عێراق بەردەوام نیت و بە 

هۆی چی سڕكراوی؟
-من لە س������اڵی 2013 لە هەڵبژاردەی عێراق بووم، بەڵام 
لە س������اڵی 2014 لەبەر ئەوەی س������ڕكراوم بێب������ەش بووم لە 
بەش������داریكردنم، ئێستا رۆژانە یەكێتی ش������ەترەنجی عێراق 
پێوەندی������م پێوە دەكەن بۆ ئ������ەوەی داوای لێبوردن بكەم، لەو 
یارییەی لەگەڵ یاریزانێكی ئیسرائیلی ئەنجامم داوە، بەڵام 

من هەرگیز داوای لێبوردن ناكەم.
* داواكاری و پێشنیارت بۆ لایەنی بەرپرس چییە؟

- داواكارم لایەنی بەرپرس لێپرسینەوە لەگەڵ گەندڵەكاران 
بكەن، بۆ ئەوەی سنوورێك بۆ گەندەڵییەكانیان دابنرێت، من 
گلەییم هەیە لە بەڕێوەبەرایەتی وەرزشی كوردستان، چونكە 
ئەوان لە پشت ئەو گەندەڵییانەن كە لە كوردستان دەكرێت، لە 
بواری وەرزشی شەترەنج. بۆ دوو ساڵ دەچێت یانەی خانزاد 
پارەی گرێبەستەكەی منی خواردووە، چەندین جار داوام لێ 

كردوون، هەر جارەو بیانوویەك دەدۆزنەوە .
* ئەگەر ش������تێكت ماوە ل������ە كۆتاییدا دەتوانی باس������ی 

بكەی؟
-زۆر س������وپاس ب������ۆ گۆڤاری گوڵان كە پێش������ەنگ بوون 
لە خزمەتكردن بە وەرزش������ی كوردس������تان و بەسەركردنەوەی 
وەرزش������كاران ل������ە هەم������وو یارییەكان، س������وپاس بۆ هەموو 
وەرزشدۆس������تێك كە بۆ خزمەتكردنی وەرزش بێنە مەیدان و 

سەری نەتەوەكەیان بەرز بكەنەوە.

كوڕەكەی من پاڵەوانی عێراق 
بوو لە تەمەنی 6 ساڵیدا، 

بەڵام سەرۆكی یەكێتی 
شەترەنجی عێراق كوڕەكەی خۆی 
نارد بۆ دەرەوە كە دووەم بوو، 
بەم جۆرە مافی كوڕەكەی منیان 

خوارد

 بڕیارم داوە چیتر بۆ عێراق 
یاری ناكەم، چونكە ئەوانەی 

ئەو یارییە بەڕێوە دەبن، 
دیكتاتۆرن، ئەوانە هیچ لە 
شەترەنج تێنەگەیشتوون، 

رەنگە لە داهاتوو وەك فێركار 
بەردەوامی بە ژیانی شەترەنج 

بدەم

لە یانەی ریال مەدرید تەنها كریستیانۆ 
پشووی وەرنەگرتووە 
ئەو پرەنس������یپەی راهێنەری یانەی ریال مەدرید رافائیل بینیتز جێبەجێی دەكات 
لە كاتی یارییەكاندا چەند تایبەتییەكی تیادا جیاكردۆتەوە. لەمبارەیەوە رۆژنامەی 
ئێسی ئیس������پانی بە مانشێتەكی گەورە ئاماژەی بۆ ئەوە كردووە، بینیتیز تەنیا لە 
ئەگەری تووش������بوون بە پێكان و ماندووبوونێكی زۆر نەبێت، پش������وودان بە رۆناڵدۆ 
رەددەكاتەوە. رۆژنامەكە پشتی بە چەند ئامار و داتایەك بەستووە كە ئەوە دەردەخات 
كریس������تیانۆ رۆناڵدۆ تەواو لە دەرەوەی پلانی بینیتیزە، بە جۆرێك ناوبراو پشتی تەواوی 
بەو یاریزانە بەستووە و لە سەرجەم یارییەكان لە هەر دوو ركابەری لالیگا و خولی یانە 
پاڵەوانەكانی ئەوروپا بە ش������ێوەی س������ەرەكی و بۆ ماوەی نەوەد خولەك یاری پێكردووە. 
هەر لە راپۆرتی رۆژنامەكەدا هاتووە كریستیانۆ 100% لە یارییەكان یاری كردوە، واتە 
لە كۆی 14 یاری كە دەكاتە 1260 خولەك ئەمەش كاتێكی زۆرە كە ناوبراو تووش������ی 
ماندووبوونی جەستەیی دەكات، بەپێی رۆژنامەی ناوبراو، پێویست دەكات ئەو یاریزانە 
پش������ووی پێ بدرێت تا لە هەر پێكانێك دووچاری دەبێت، چاك ببێتەوە. لە بەشێكی 
دیكەی راپۆرت������ی رۆژنامەی ئێس هاتووە: پێكان گورزێكی كاریگەری لە یانەی 
ریال داوە، بە جۆرێك سەرجەم یاریزانەكان دووچاری پێكان هاتوون، تەنیا كریستیانۆ 
نەبێت، لەوانە یاریزانانی وەك گۆڵپارێز ناڤاس و خیمس رۆدرێگز، مۆدریچ، 
گاری������س بیل، كەریم بنزیما، دانیلۆ، پیپی و رامۆس هەموویان 
پێكانیان هەیە، بەڵام یاریزانانی یەدەگ توانیویانە 
بۆش������ایی ئەو ئەس������تێرانە پ������ڕ بكەنەوە و 
بینیتیز لەم تەنگژەیە دەرباز بكەن. لە 
رۆژنامەكە  راپۆرتەكەدا  كۆتایی 
بە  رۆناڵدۆ  ئای������ا  دەپرس������ێت: 
پێك������راوی یاخ������ود بە هۆی 
زۆری  ماندووبوونێك������ی 
جەس������تەیی لەسەر كورسی 
دادەنیش������ێت؟  ی������ەدەگ 
ئەگەری  ل������ە  چونك������ە 
دابڕانی ئەو ئەس������تێرەیە 
قەرەبووكرنەوەی  ئ������ەوا 
هیچ  بە  و  ئەستەمە 
ت������ر  یاریزانێك������ی 
شوێنی  ناتوانرێت 

پڕبكرێتەوە.

یاریزان������ی بەڕازیل������ی یانەی چێڵس������ی ئینگلی������زی رامیریز 
هەڵس������وكەوتی راهێنەری تیپەكەی جۆزی مۆرینهۆ ئاشكراكرد 
لەو كات������ەی و لە یارییەك������ی گرنگدا لە خول������ی پریمەرلیگ 
رووبەڕووی لیڤەرپول بوویەوە و بە ئەنجامی 3-1 گۆڵ دووچاری 
دۆڕان������دن هات������ن. لەمبارەیەوە رۆژنامەی ئەكس������پریس لە زاری 
رامیریز بڵاویكردۆت������ەوە: دوابەدوای یاری لە بەرامبەر لیڤەرپول 
كە دووچاری شكست بووینەوە، بەڕێوەبەری هونەری تیپەكەمان 
ج������ۆزی مۆرینهۆ بە هیچ ش������ێوەیەك ل������ە ژووری جلگۆڕینی 
یاریزان������ان هیچ قس������ەیەكی بۆ یاریزانان نەك������رد. رامیریز كە لە 
س������ەرەتای ئەو یارییەدا تاكە گۆڵی بل������وزی تۆمار كرد، وتی: 
سەرەتا زۆر باش دەركەوتین، بەڵام لە گێمی دووەم هەلی زۆرمان 
بۆ رەخس������ا و نەمانتوانی س������وودی لێ وەربگرین، لە بەرامبەردا 
تیپی ركابەر توانی سوود لە دەرفەتەكان وەربگرێت و گۆڵمان لێ 
تۆمار بكات. ناوبراو وتیشی: ئەستەمە لە یارییەكی وا گرنگدا 
بردنەوە بزر بكەیت. سەبارەت بە هۆكاری قسەنەكردنی مۆرینهۆ 
بۆ یاریزانان رامیریز ئاماژەی بۆ ئەوە كرد، بەڕێوەبەری هونەری 
تیپەكەم������ان كاتەكەی بەگونجاو نەزانی بۆ ئەوەی قس������ە بكات، 
بۆیە لە داهاتوو قس������ەی خۆی دەبێ�ت و بێگومان پێداچوونەوە بە 

پلان و شێوازی كاركردنی دەكات لەگەڵ یانەكەی.

یەكێتی ناوەندی تۆپی پێی ئەوروپا ناسراو بە یویفا 
یاریزانی ئەلمانی یانەی ئەرسناڵ مەسعود ئۆزیلی بە 
باشترین یاریزانی مانگ دەست نیشانكرد، چونكە ئەو 
یاریزانە بە هۆكاری سەركەوتنەكانی ئەو یانە لەندەنییە 
دەزانێت. ئۆزیل لەم وەرزە دا 9 گۆڵی بۆ هاوڕێكانی 
دروست كردووە، بەمەش لە روانگەی داتاكانی یویفاوە 
ئەوا ل������ە پلەی یەكەمدا دێت و هەریەكە لە س������انتی 
كازۆری������لا لە یانەی ئەرس������نال، داگلاس كۆس������تا لە 
یانەی بایرەن میونش������ن، رافائێل لە یانەی مۆنش������ن 
گلادباخ و پیانیچ لە یانەی رۆما لە پلەكانی دواییدا 
دێ������ن. ئۆزیل لەوەتەی پێوەندی ب������ە ریزەكانی یانەی 
ئەرسناڵەوە كردووە، زیاتر لە هەموو یاریزانانی دیكەی 
خولی پریمەر لیگ گۆڵی دروس������ت كردووە، بەش������ی 
داتاكان������ی یوفاش ئاماژە ب������ەوە دەكات كە ئۆزیل تا 
ئێس������تا 23 گۆڵی بۆ هاوڕێكانی دروس������ت كردووە، 
هەر ئەوەش وایكرد یویفا نازناوی باش������ترین یاریزانی 
مانگی تشرینی یەكەم بۆ كیشوەری ئەوروپا بە ئۆزیل 

ببخەخشێت.

رامیریز: لەدوای یارییەكەی 
لیڤەرپول مۆرینهۆ قسەی لەگەڵ 

یاریزانەكان نەكرد

ئۆزیل: بە باشترین یاریزانی 
مانگ بۆ كیشوەری ئەوروپا 

هەڵبژێردرا

